
Natige schiitz sin aftn 100% vor di ear stn zboa khindar un bidrumm sin aftz 2.500 eur o aftz djar

Schutz vor di khindarest: di Provintz sterchat di
hilfan in famildje un vor di geborthait

[Cimbro] Da autondme Provintz vo Tria macht an nating tritt zo vor naligra di politike
vor di famildje un auzohalta di geborthait, ditza innviar ante nalige ekonmesche regin
zo macha zaln mindar di edukatif dianst vor di khlumman khindar. Dar prodjékt,
agenump vodar provintzial Djunta, iz pensart zo schiitza di earstn zboa khindar von
famildje bodalem in di Provintz voTria, disar iz a konkretega hilfe boda rift zo dekha
sinin 100% von séll boda hintar steat z' zala in famildje, boda asd mang nitzan mearar
di dianst un leng panandar destrar di zait vor di famildja un da séll vodar arbat. “Disa
natige initziatif boda ageat di khindareést iz nét an provedimént auz alumma, ma dar
steat drinn in an bege boda di Djunta iz dra zo macha zo stiana ndmp in famildje vor
alle di zaitn bosa krescharn. | pensar aftn schék vor daz draite khinn, dar reférm von
toal A von uantze schék, un von séll boda khint getant zo macha lem di kamaotndar
boda soin dréa zo learase odar no in 'Bando Casa' vor berda auzrichtet 'z haus zo leba,
un darzuar no in “schek trasporte” zo helva berda viazart haltante kuunt ke’ z khint
hértatairar.’Z zil boda ham alle dise stiikhla iz gem starcherisposte un vor langa zait
in famildje’ asd hatta khott dar vorsitzar vodar Provintz, Maurizio Fugatti.

“Di Provintz gloabet dar famildja un ditza maz boda untarlekk an bichtegen toal gelt
von offentlesche Bilantz, zoaget ke ma bill auhaltn di geborthait untarlegante vil gélt,
stiachante hérta zo vornaiigra di dianst zuar gett — dise soinz di bortar von
vitzevorsitzar un asesor vor di bichtschaft, arbat un famildja, universitét un nasliach,
Achille Spin€lli - . “ Ankunto disan maz, pittnandar pitt andre azpe dar schiitz vor daz
draite khinn boda iz khent inngeviiart von vorgannate manat von ludjo, di Provintz bill
aso untarlengse hérta mearar zo helva in famldje un auzohalta di arbat von baibar, zo
maga lem in di lentar un azta di famildje mang gian viirsnen nain prodjékt vo lem
bosen soin gett” .

Ber magda avor san un bazta iz vo natigez boma mocht ham

’Z mangda &vorsan di famildje boda soin khindar boda hdm zbisnen in drai manat un sin in manat von snitt
bosa kompirn drai djar. Dar schiitz khint gett vor di earstn zboa khindar vodar gelaichegen muatar saiz azza
S0iN soi, Ssaiz azza soin adotart, ’ z iz genumma azza gehoarn dar famildja boda avorst un azza soin
inngeschribet in an edukatif dianst (khindarest, khindarest in di pléetz vodar arbat, famildjar
khindarést-Tagesmutter) odar boda ham zuargétt di “Dianstschék FSE+" vodar Provintz vo Tria.

Zo maga ham in schiitz berda dvorst mocht ham in vonsitz in Trentino, an zoagar bia’z izta gelekk soi
famildja (ICEF famildja) boda nét iz hdachar baz 0,70 un habe sainngeétt in vorsch un denainngezoget in
“schiitz khindarést” auzgezalt vo INPS.



Bia’z khinta auzgezalt ’ z gelt

'Z gélt khint geroatet anain Dianstschék FSE+ un schiitz khindarést vo INPS un éna aniagladar andadar
offentlesche schiitz zuargett vor di gelaichegen ziln. ' Z mangda khemmen gétt bidrimm in gantzan sin atz
2.500 euro vor khinn un bartn soin auzgezalt aso:

® |CEF 0,40 100% von séll boda hintarsteat (sin atz 2.500 euro atz djar)
® |CEF>0,40un 0,70 50% von s&ll boda hintarsteat (sin atz 2.500 euro atz djar)

Sidar benn’z khint auzgezalt un bia innzogeba in vorsch

Vorz djar 2026 bartma dhevant auzzala von earst von herbestmanat 2026 vort: vo disan tage, di rechnung
auzgeétt von khindarést bartn mochan khemmen inngeschribet in gelaichege mentsch vodar famildja boda
inngitt saiz in vorsch vor in schiitz khindarést vo INPS saiz vor disan schutz.

Dar vorsch bart mochan khemmen inngétt vo berda vorst, lai durch a plattform online afte websait vodar
Provintz www.provinciatn.it odar durch di emtar von patronétt in di zait zbisnen abrél un herbestméanat von
djar dopo in séll bodaiz khent gezert *z gelt vor 'z khindarest. Vor disa earst botta barta khemmen auzgezalt
baztaiz khent gezert dhevante von earst von herbestmanat 2026.

Di kritérie un bazta iz méngl soin khent gemacht von provintzial Amt vor di sotzidl pintom, alz vortretar
vor di politike vor di famildja, anvétze vor bazta &geat di operatif sachandarn izta nagestant daz provintzial
Amt vor di hilfe un integratif previdéntz (Apapi), pittnandar pinn &ndarn maz augelekk vor di famildje.

